
Vullnetarizmi si koncept ka kuptime té ndryshme. Ekzistojné shumé definicione rreth kuptimit té ploté dhe té
miréfillté té tij, por nuk ka njé definicion té pérgjithshém dhe té vetém pér te. E njejéta vlen edhe pér njerézit té
ciléet angazhohen né puné vullnetare, té cilét kané arsye dhe motive té ndryshme pérse ata zgjedhin té
kontribuojné me punén e tyre bamirése né shogéri. Njé arsye, ndonése tingéllon pak romantike, éshté se njerézit
me pak angazhim dhe puné vullnetare pér shogériné, jané njeréz té cilét besojné dhe thellésisht déshirojné gé t'u
béjné jetén mé té lumtur njerézve prej té€ ciléve rrethohen, dhe njékohésisht botén ta béjné njé vend meé té miré.

Sidoqgofté, njé definicion mé i pérgjithshém pér vullnetarizmin thoté se “Akti i té genurit vullnetar éshté njé
shprehje e lirisé, duke reflektuar ndjeshmériné pér nevojat e té tjeréve dhe shpesh duke pérfshiré sakrificén
personale”

Kur flasim pér vullnetarizmin si koncept lokal, duhet té mirren parasysh shumé faktoré historik dhe periudha

népér té cilén ka kaluar popullata e Kosovés. Pér shkak té rrethanave dhe faktoréve historik, vullnetarizmi né
kontekstin Kosovar shpesh éshté paré jo vetém si bamirési por edhe si mbijetesé.

Vullnetarizmi né Kosoveé!

Njéra ndér shogatat e para humanitare né Kosoveé éshté Shogata Humanitare Bamirése ‘Néna
Terezé’. ‘Néna Terezé’ éshté themeluar né Maj té vitit 1990, nga njé grup intelektualésh té
njohur té asaj kohe, té cilét si rezultat i situatés shumeé té réndé socio-ekonomike dhe politike
né Kosové, vendosén té bashkohen pér té ndihmuar dhe pér t‘i dalé zot dinjitetit njerézor.

Kjo shoqgaté kryesisht u fokusua né ofrimin e ndihmés pér familjet né nevojé, kontribuoj shumé
poashtu né shéndetési, arsim dhe edukim pérmes aktivieteve té shuméta. Numri i personave
gé né njé ményreé ose tjetér u pérkrahén nga kjo shoqaté éshté i madh. Né vitin 1990 ishin
174,000 persona; né vitin 1997 numri arrin né 389,000, ndérsa né vitin 1999 né 721,000
persona. Poashtu, gjaté késaj periudhe kjo shoqgaté kishte hapur 104 ambulanta, ndérsa né
vitin 1997 hapi edhe maternitetin e paré né Prishtiné ku linden 13,000 fémijé dhe u kryen 800
ndérhyrje kirurgjikale. Edhe gjaté viteve 1999-2002 kjo shogaté vazhdoj punén, ku aktivistét e
késaj shoqate ishin pjesé e popullit dhe ndanin me ta brengat dhe mundimet. Numri i

WWW. pérfituesve arriné né 1,260,000, ndérsa né vitin 2002 ky numér ra né 231,000 pérfitues. Sot,

Sipas Hulumtimit té fundit té
Popullsisé dhe Hulumtimit té
Organizatave - CIVICUS, Kosové:

Vetém 11% e respodentéve (1300
respodenté) aktualisht jané
pérgjigjur se béjné puné vullnetare
pa pagesé pér ndonjé organizaté

Mé pak se 10% e respodentéve
(1300 respodenté) kryejné puné
vullnetare pér organizata
humanitare dhe té bamirésé

48.5% e organizatave (100
organizata) jané pérgjigjur se puna
vullnetare ka réné gjaté pesé viteve
té fundit né pérgjithési

57% respondentéve (1300
respodenté) mendojné se
organizatat humanitare dhe té
bamirésisé kané pasur ndikim né
zhvillimin e pérgjithshém (gjaté
pesé viteve té fundit)

motherteresasociety.org

pas mé shumé se 20 vite té ekzistencés, shoqata ka 4,200 vullnetaré té regjistruar krahasuar
me 7,200 gé dikur i kishte té regjistruar dhe aktiv.

Aktualisht, né Kosové ¢éshtja e vullnetarizmit rregullohet pjesérisht me ‘Ligjin pér Fuqizim dhe
Pjesémarrje té Rinisé ‘. Ka shumeé zéra se ky ligj éshté i pamjaftueshém dhe nuk rregullon
¢éshtjen e vullnetarizmit né nivel vendi.

‘Sa i pérket infrastrukturés ligjore pér vullnetarizmin, puna vullnetare sa i pérket rinisé éshté e
pérfshiré né ‘Ligjin pér pérfshirjen e rinisé’, por kjo nuk vlen edhe pér punén vullnetare té
grupmoshave tjera. Né Kosové ende nuk ka ligj qé rregullon kété ¢éshtje, andaj do té duhej qé
kjo ¢éshtje té rregullohet né nivel vendi dhe té hartohet Ligji mbi Vullnetarizmin, ku do té
definoheshin kéto gjana pér té gjitha grupmoshat, si dhe prinicpet dhe gjanat tjera qé lidhen
me aktivitetet vullnetare’

Fatmir Hoxha (Ministria e Kulturés, Rinisé dhe Sportit)

‘Nuk besoj se ekziston infrastrukturé e miréfillté as ligjore e as shogérore pér zhvillimin e
vullnetarizmit. Nuk ekziston as mé e vogla tentativé e institucioneve shtetérore qé ta
inkurajojné zhvillimin e vullnetarizmit né kuptimin e dhénies sé lehtésirave fiskale pwr
ndérmarrjet e médha qé do té mund té kontribuonin pér realizimin e njé qéllimi vullnetar.
Sepse, sado gé njerézit do té ishin té gatshém té ndérmarrim veprimtari vullnetare, kété nuk
mund ta béjné pa para né kuptimin e pérkrahjes sé punés’.

Flaka Surroi




E lindur dhe e rritur né Prishtiné, Mrika
Aliu-njé vullnetare/aktiviste e dalluar mund
té jeté njé ndér shembujt mé té miré se si
té rinjét e Kosovés mund té plotésojné
veten dhe t’i shérbejné komunitetit. Ka
mbaruar studimet né Universitetin
Amerikan té Kosovés, ku edhe aktualisht
punon. Né janar té viti 2010, ka themeluar
Klubin e Bamirésisé né kuadér té AUK-ut.
Aktualisht, ky klub ka 80 vullnetaré,
kryesisht studenté té cilét kryejné
shérbime/puné vullnetare pér komunitetin
si: ndihmé familjeve té varféra, studentéve,
té moshuarve, njerézve me nevoja té
veganta, jetiméve dhe minoriteteve né
Kosové. Pér punén e madhe gé ka béré,
kétij klubi poashtu i jané ndaré disa gmime
sig jané: ‘Alpha Sigma Lambda Honorary
Society Award’ dhe ‘AUK Community
Service Leadership Award’. Klubi edhe mé
tutje éshté funksional dhe po vazhdon me
aktivitete té ndryshme vullnetare, sé
bashku me Mirkén e cila shprehet ‘Puna
vullnetare qé béjé pér komunitetin mé
pérmbushé, mé bén mé té ploté.
Vullnetarizmi té jep mundésiné pér té
ndryshuar gjérat, pér té ndryshuar jetén.
Uné e béjé kété pér té promovaur té mirén,
pér té ndikuar sadopak né pérmirésim e
cilésisé sé jetés sé njeriut, dhe pér té
promovaur vlerat njerézore. Sepse, dikush
ka théné se nuk ka asgjé mé té forté se
zemra e njé vullnetari. Dhe uné jam e
bindur se njerézit gé béjné puné vullnetare
jané té pérkushtuar pér té sjellur ndryshime
pozitive’.

‘Puna vullnetare mé rriti, dhe mé béri ky qé
jam sot. Angazhimi im i vazhdueshém né
aktivitete dhe puné vullnetare, ka gené
eksperiencé shumé e miré, e dobishme dhe
mé ka ndihmuar né rrugén pér tu kyqur né
nivele tjera’. Angazhimi i paré i tij si
vullnetar ishte pér Késhillin Rinor Shqiptar,
diku né vitin 1999, kur si refugjaté po
géndronte né Shqipéri. Pas kthimit, né
Kosové ai vazhdon angazhimin e tij né
shumé aktivitete dhe organizata té
ndryshme. Fillimisht, me aktivitete pér
fémijét né Gjakove, pér té vazhduar mé
voné edhe me aktivitete tjera si shkrim té
projekt-propozimeve, ofrimin e kurseve té
gjuhés, fushata vetdijésuese, pastrimi e
shumeé tjera. Mé voné, sé bashku me 20-30
té rinjé té Gjakovés themelon organizatén
‘Fare Verde’, pér tu béré mé voné pjesé e
themeluesve dhe antarésisé sé Rrjetit Rinor
té Kosovés (i themeluar né 2001).
Meépastaj, Albioni pér 6-7 vite me radhé
angazhohet intensivisht dhe punon si njé
ndér udhéheqésit e kétij rrjeti dhe poashtu
pér 3 vite ishte zgjedhur Nénkryetar i Rrjetit
Rinor Kosovar si dhe Kryetar i kétij rrjeti pér
rreth 6 muaj. Pas késaj eksperience filloj té
punoj pér disa nga organizatat
ndérkombétare si UNDP, OSCE, AED etj.
Aktualisht, Albioni éshté i angazhuar si
Ekspert Lokal né organizatén
ndérkombétare GIZ né Prishtiné.

Né vitin 2008, njé shok i imi mé ka ftuar té
marré pjesé né njé cikél trajnimesh rreth
“Qeverisjes lokale”, né kohén kur uné isha
né vitin e paré té shkollés sé mesme. Falé
angazhimit dhe pjesémarrjes né kéto
trajnime té cilat kané gené té organizuara
nga Késhilli Rinor Kosovar (KYC), Bardha
merré ftesén pér tu angazhuar edhe si
vullnetare e késaj organizate. Sipas
Bardhés, kéta ishin edhe hapat e paré té
cilét e béné gé t’a kuptoj mé miré rolin e saj
dhe kontributin gé mund té jap pér
shogériné. Ishte pikérisht kjo organizaté
dhe puna vullnetare gé i ndihmuan asaj pér
té fituar shprehité e punés por edhe pér tu
socializuar dhe takuar shumé té rinjé dhe
zyrtaré tjeré nga qytete té ndryshme me té
cilat kané shkémbyer ide dhe pérvoja té
ndryshme. Tani, pas dy vite pune
vullnetare, Bardha ende vazhdon
angazhimin e saj né kété organizaté, por
tani si menaxhere e projektit.

Pérmbledhje

Definicioni dhe té kuptuarit e vullnetarizmit ndryshon; ekzistonjé shumé definicione por jo
ndonjé definicion i pérgjithshém.

Njé nga defenicionet e pérgjithshme thoté se 'Vullnetarizmi éshté vendimi pér té vepruar sipas
nevojés, me pérgjegjési shogérore dhe pa menduar né pérfitim financiar, duke shkuar pértej
obligimeve pérsonale.' (By the People: A History of Americans as Volunteers by Susan J. Ellis and
Katherine H. Campbell).

Vullnetari né anén tjetér éshté 'Dikush gé shpenzon koh&, mund dhe talent pér njé ¢éshtje ose
kauzé pa pérfitim financiar.' (Susan J. Ellis, Energize Inc)

Ekzistojné shumé arsye pse njerézit zgjedhin té béhen vullnetar. Arsyet kryesore jané: pér ti
ndihmuar té tjerét, pér té kontribuar pér njé kauzé dhe pér té pérmirésuari jetén e té tjeréve.
Vullnetarizmi ofron mundési pér té mésuar, si dhe angazhimi né puné vullnetare mund t'u ofroj
njerézve shkathtési dhe pérgjegjési té reja, qé rrisin mundésité e tyre pér punésim.

Vullnetarizmi luan rol té réndésishém né sektoré té ndryshém siq éshté edukimi, rinia, kultura,
sporti, ambienti, shéndeti, kujdesi social, mbrojtja e konsumatorit, ndihma humanitare, politika
té zhvillimit, hulumtime, mundési té barabarta dhe marédhénie me jashté.

Né Bashkimin Europian, péraférsisht 100 milion gytetaré té té gjitha grupmoshave investojné
kohén, talentin dhe paraté e tyre pér té kontribuar pozitivisht pér komunitetin né organizata té
shoqérisé civile, klube té té rinjéve, spitale, shkolla, klube té sportit dhe té ngjajshme.

Informata pér VEV 2011

Viti 2011 éshté njohur botérisht si Viti Europian i Vullentarzmit, njé iniciativé qé synon
té jeté né té njéjtén kohé festé dhe sfidé.

Shtetet e BE-sé kané béré turne pér mé shmé se njé vit, duke ndaluar né secilin Shtet
Anétar pér 10 dité pér té festuar angazhimin e vullnetaréve duke iu dhéné atyre
mundésiné té ekzpozojné punén e tyre, té takohen me njéri-tjetrin, t& angazhohen me
krijuesit e politikave dhe té diskutojné ¢éshtjet kyqe pér té ardhmen e punés sé tyre.

Pérvecg projekteve té ndryshme, njé nga mesazhet mé té réndésishme té Vitit Europian
té Vullnetarizmit 2011 éshté se pérpjekjet e vullnetaréve dhe té mijéra orgnizatave té
vullnetaréve béjné njé ndryshim té madh né jetén e njerézve né ményra té ndryshme.

VEV 2011 ofron mundési dhe inkurajon ideté e njerézve té cilét déshirojné té béjné
puné vullnetare pér kauza té veganta né té cilat besojné. Bota do té ishte shumé mé

keq pa vullnetaré.

